
ஶ்ரீகாமாக்ஷீஸ்தோத்ரம் 2

காமாரிகாமாம் கமலாஸநஸ்தா²ம்
காம்யப்ரதா³ம் கங்கணசூட³ஹஸ்தாம் ।

காஞ்சீநிவாஸாம் கநகப்ரபா⁴ஸாம்
காமாக்ஷிதே³வீம் கலயாமி சித்தே ॥

காஞ்சீநூபுரரத்நகங்கணலஸத்கேயூரஹாரோஜ்ஜ்வலாம்
காஶ்மீராருணகஞ்சுகாஞ்சிதகுசாம் கஸ்தூரிகாசர்சிதாம் ।

கல்ஹாராஞ்சிதகல்பகோஜ்ஜ்வலமுகீ²ம் காருண்யகல்லோலிநீம்
காமாக்ஷீம் கலயாமி கல்பலதிகாம் காஞ்சீபுரீதே³வதாம் ॥ 1॥

காமாராதிமந:ப்ரியாம் கமலபூ⁴ஸேவ்யாம் ரமாராதி⁴தாம்
கந்த³ர்பாதி⁴கத³ர்பதா³நவிலஸத்ஸௌந்த³ர்யதீ³பாங்குராம் ।

கீராலாபவிநோதி³நீம் ப⁴க³வதீம் காம்யப்ரதா³நவ்ரதாம்
காமாக்ஷீம் கலயாமி கல்பலதிகாம் காஞ்சீபுரீதே³வதாம் ॥ 2॥

காத³ம்ப³ப்ரமதா³ம் விலாஸக³மநாம் கல்யாணகாஞ்சீரவாம்
கல்யாணாசலபாத³பத்³மயுக³ளாம் காந்த்யா ஸ்பு²ரந்தீம் ஶுபா⁴ம் ।

கல்யாணாசலகார்முகப்ரியதமாம் காத³ம்ப³மாலாஶ்ரியம்
காமாக்ஷீம் கலயாமி கல்பலதிகாம் காஞ்சீபுரீதே³வதாம் ॥ 3॥

க³ந்த⁴ர்வாமரஸித்³த⁴சாரணவதூ⁴த்⁴யேயாம் பதாகாஞ்சிதாம்
கௌ³ரீம் குங்குமபங்கபங்கிதகுசத்³வந்த்³வாபி⁴ராமாம் ஶுபா⁴ம் ।

க³ம்பீ⁴ரஸ்மிதவிப்⁴ரமாங்கிதமுகீ²ம் க³ங்கா³த⁴ராலிங்கி³தாம்
காமாக்ஷீம் கலயாமி கல்பலதிகாம் காஞ்சீபுரீதே³வதாம் ॥ 4॥

விஷ்ணுப்³ரஹ்மமுகா²மரேந்த்³ரவிலஸத்கோடீரபீட²ஸ்த²லாம்
லாக்ஷாரஞ்ஜிதபாத³பத்³மயுக³ளாம் ராகேந்து³பி³ம்பா³நநாம் ।

வேதா³ந்தாக³மவேத்³யசிந்த்யசரிதாம் வித்³வஜ்ஜநைராவ்ரு’தாம்
காமாக்ஷீம் கலயாமி கல்பலதிகாம் காஞ்சீபுரீதே³வதாம் ॥ 5॥

மாகந்த³த்³ருமமூலதே³ஶமஹிதே மாணிக்யஸிம்ஹாஸநே
தி³வ்யாம் தீ³பிதஹேமகாந்திநிவஹாம் வஸ்த்ராவ்ரு’தாம் தாம் ஶுபா⁴ம் ।

தி³வ்யாகல்பிததி³வ்யதே³ஹப⁴ரிதாம் த்³ரு’ஷ்டிப்ரமோதா³ர்பிதாம்
காமாக்ஷீம் கலயாமி கல்பலதிகாம் காஞ்சீபுரீதே³வதாம் ॥ 6॥

ஆதா⁴ராதி³ஸமஸ்தசக்ரநிலயாமாத்³யந்தஶூந்யாமுமாம்
ஆகாஶாதி³ஸமஸ்தபூ⁴தநிவஹாகாராமஶேஷாத்மிகாம் ।

யோகீ³ந்த்³ரைரபி யோகி³நீஶதக³ணைராராதி⁴தாமம்பி³காம்
காமாக்ஷீம் கலயாமி கல்பலதிகாம் காஞ்சீபுரீதே³வதாம் ॥ 7॥

ஹ்ரீங்காரப்ரணவாத்மிகாம் ப்ரணமதாம் ஶ்ரீவித்³யவித்³யாமயீம்
ஐம் க்லீம் ஸௌம் ருசி மந்த்ரமூர்திநிவஹாகாராமஶேஷாத்மிகாம் ।

ப்³ரஹ்மாநந்த³ரஸாநுபூ⁴திமஹிதாம் ப்³ரஹ்மப்ரியம்வாதி³நீம்
காமாக்ஷீம் கலயாமி கல்பலதிகாம் காஞ்சீபுரீதே³வதாம் ॥ 8॥

ஸித்³தா⁴நந்த³ஜநஸ்ய சிந்மயஸுகா²காராம் மஹாயோகி³நீம்
மாயாவிஶ்வவிமோஹிநீம் மது⁴மதீம் த்⁴யாயேத் ஶுபா⁴ம் ப்³ராஹ்மணீம் ।

த்⁴யேயாம் கிந்நரஸித்³த⁴சாரணவதூ⁴ த்⁴யேயாம் ஸதா³ யோகி³பி: ⁴
காமாக்ஷீம் கலயாமி கல்பலதிகாம் காஞ்சீபுரீதே³வதாம் ॥ 9॥

காமாரிகாமாம் கமலாஸநஸ்தா²ம்
காம்யப்ரதா³ம் கங்கணசூட³ஹஸ்தாம் ।

காஞ்சீநிவாஸாம் கநகப்ரபா⁴ஸாம்
காமாக்ஷிதே³வீம் கலயாமி சித்தே ॥ 10॥

இதி ஶ்ரீ காமாக்ஷீஸ்தோத்ரம் ஸம்பூர்ணம் ।

